
Sciä dixe ben,

Sciä sta megio che a Cûggen

Vosciá i denti sciä l’ha tûtti.

Parte belli e parte brûtti,

Ma son forti, e ne-o totale

Sievan degni d’ûn legale

Bravo, bravo, sciö Tognìn,

Sciä l’è allegro stamattin;

Non ostante i settant’anni

Sciä l’è privo de malanni,

E, se fusse comme lë,

Mi vorriae piggiâ moggê.

Fantin sciä no sta ciû ben

E a majâse ghe conven;

Sciä l’è solo, e sciä l’è ancon

N’omino forte e n’ommo bon:

Ghe n’è tante....

                      V’assegûo

Che majâ no m’ho vosciûo

Tante notte, e fieva rie

Se aoa ancon....

                              Sciä no gh’ammïe

Coscì solo o no conven

Che ciù a longo sciä se ten;

No saieva ûn passo bratto,

A moggê a ghe pêu dâ aggiûtto

E a-o pêu sola consolâ

Se sciä avesse ûn pö de mâ.

Voî dî ben, ma a quest’etae

Ciû nisciûnn-a me vorriae..

Sciö Tognin sciä se ne rïe,

O so mi onde mette e dïe

Gh’è dûnn-a vidua....

                                      Ma per bacco.

Voeî na preisa de tabacco?

Sciä me-a dagghe e.... ghe dixeiva

Che ûnn-a vidua o ghe saieiva

Adattâ proprio per lë....

Ghe a proponn-o per moggë.

